
GOUVÈNÈ CUOMO ANONSE LIMYÈ KI SOU SOMÈ YOUN NAN PILÓNN WORLD 
TRADE CENTER AP LIMEN AN BLE AK ORANJ POU MATCH METS-ROYAL NAN 

SERI MONDYAL LA 
 
Gouvènè Andrew M. Cuomo jodia te anonse ke limyè yo ki sou somè youn nan pilònn 
World Trade Center 408-pye ap limen an ble ak orianj nan madi swa 27 oktòb pou 
sipòte New York Mets nan match seri mondyal la. Mets yo ap jwe avèk Kansas City 
Royals aswè a nan Kansas City, Missouri nan apeprè vè 8:07 p.m. EST. 
 
“Aswè a sou somè youn nan pilònn World Trade Center ap gen yon senbòl Amazins yo 
nan Kansas City ke New York kanpe avèk yo kòm yo prevwa pou atenn zenith classic 
fall,” te deklare Gouvènè Cuomo. “Apati kontretan pou rive a viktwa semèn pase a nan 
Seri chanpyona Lig Nasyonal, Mets ansanm avèk fanatik yo te montre yon angajman ak 
pèseverans ki san parèy. E avèk gwo lansman, defans solid ak agresif ak atak fò atan, 
Mets yo te pwouve ke yo genyen sa ki nesesè pou yo gen viktwa. Aswè a, nou tout se 
fanatik Mets, e mwen rejwenn tout Nouyòkè yo pou n aplodi ekip New York la. Ann ale 
Mets!” 
 
Gouvènè Cuomo ap patisipe nan match aswè a pou aplodi Mets yo an pèson.  
 
Wikenn ki sot pase a, Gouvènè Cuomo ansanm avèk Gouvènè Missouri a Jay Nixon te 
anonse yon parjay amikal sou match ant Mets ak Royals. Nan fen seri mondyal la, 
Gouvènè ki pèdi a dwe mete mayo ekip ki genyen an pou l ale travay pandan yon 
jounen, epi pou voye bay Gouvènè ki genyen an yon varyete pwodui remakab ak souvni 
bezbòl ki soti nan eta yo a. 

### 
 

Nouvèl anplis disponib nan sit entènèt www.governor.ny.gov 
Eta New York| Chanm Egzekitif |press.office@exec.ny.gov | 518.474.8418 

 


